
2023:262472 

NË EMËR TË POPULLIT 

 

GJYKATA THEMELORE NË FERIZAJ – Departamenti i Përgjithshëm – gjyqtarja e vetme 

gjykuese Hakile Ilazi, me bashkëpunëtoren profesionale Adelina Idrizi, në çështjen penale 

kundër të pandehurit G.A. nga Ferizaj dhe D. K. nga M.., për shkak të veprës penale Kanosja 

nga neni 181 par.2 lidhur me nenin 77 të KPRK-ës, sipas aktakuzës me kërkesë për dhënien e 

urdhërit ndëshkimor së Prokurorisë Themelore në Ferizaj e evidentuar si: PP.II.nr..../23e datës 

17.11.2023, duke vendosur lidhur me kërkesën për dhënien e urdhrit ndëshkimor me datë 

18.01.2024, mori këtë: 

 

 

A K T GJ Y K I M 

 

PRANOHET, kërkesa e Prokurorisë Themelore në Ferizaj së bashku me aktakuzë e evidentuar 

si: PP.II.nr..../23 e datës 17.11.2023, për dhënien e urdhërit ndëshkimor dhe nga kjo gjykatë, 

shqiptohet: 

 

URDHËR NDËSHKIMOR 

Kundër  të pandehurve: 

 

1.G.A.  i lindur me datë ... nga i ati Q..., e ëma  M.. e gjinisë Sh... i lindur në Ferizaj, me 

vendbanim në Ferizaj, rruga “ Sh..“, ka të kryer shkollën e mesme, i gjendjes së mesme 

ekonomike, shqiptar, shtetas i Republikës se Kosovës, me numër personal .... 

 



 Numri i lëndës: 2023:262471 
 Datë: 28.02.2024 
 Numri i dokumentit: 05386276 
 

2 (4)  

   
2
0
2
3
:2
6
2
4
7
2

 

2. D.K. i lindur me datë . nga i ati R..., e ëma  T.. e gjinisë S.. i lindur në M.,  me vendbanim në 

..., rruga “ ...“, ka të kryer shkollën e mesme, i gjendjes së mesme ekonomike, shqiptar, shtetas i 

Republikës se Kosovës, me numër personal .... 

 

 

              

              JANË  FAJTOR 

 

1.I pandehuri G.A.: 

Sepse gjatë muajit dhjetor 2022, deri më 5 janar 202, në Ferizaj, i pandehuri në vazhdimësi me 

dashje seriozisht e kanos të dëmtuarin F.M., se do t’i shkaktoj ndonjë të keqe, me qëllim të 

frikësimit, në atë mënyrë që pas një mosmarrëveshje që kishin mes vete për shkak të një borxhi, 

i pandehuri disa herë radhazi e thirr në telefon të dëmtuarin duke e kanosur me fjalët “nuk të 

lëshoj pa mi dhënë parat, të prej me thikë në fyt...”, pastaj edhe me fjalë tjera fyese ta q. nënën e 

fyerje të tjera, me të cilat veprime tek i dëmtuari ka shkaktuar ndjenjën e frikës dhe pasigurisë 

për jetën e tij. 

 

Me këto veprime ka kryer veprën penale; Kanosje nga neni 181 paragrafi 2 lidhur me nenin 77 

të Kodit Penal të Republikës së Kosovës. 

 

2. I pandehuri D.K.: 

 

Sepse  nga data 5 janar të vitit 2023, rreth orës 14:30,  në Ferizaj, konkretisht përmes telefonit, i 

pandehuri në vazhdimësi me dashje seriozisht e ka kanosur të dëmtuarin F.M., se do ti shkaktoj 

ndonjë të keqe, me qëllim të frikësimit, në atë mënyrë që pas një mosmarrëveshje që kishin mes 

vete për shkak të një borgji, i pandehuri disa herë e thërret në telefon të dëmtuarin duke e kanosur 

me fjalë “Ka me ardh te shpia me ti shashtrisë me fëmijë e me krejt, ka me ta kall shpinë e nuk 

dal prej shpisë pa ti marr parët”, me të cilat veprime tek i dëmtuari ka shkaktuar ndjenjën e frikës 

dhe pasigurisë për jetën e tij. 

 

Me këto veprime ka kryer veprën penale; Kanosje nga neni 181 paragrafi 2 lidhur me nenin 77 

të Kodit Penal të Republikës së Kosovës. 

 Andaj gjykata në bazë të nenit 2, 4, 17, 21, 38, 40, 43, 44, 69 dhe 70 të KPRK-së si dhe nenit 

495 të KPPK-së, të pandehurin e,     

                                                

GJ Y K O N 

 

1.I pandehuri G.A.  Me dënim me gjobë në shumë prej 200 €uro (dyqind euro), të cilin gjobë 

është i obliguar ta paguaj në afat prej 30 ditëve pasi që aktgjykimi e merr formën e prerë. 

 

2. I pandehuri D.K. Me dënim me gjobë në shumë prej 200 €uro (dyqind euro), të cilin gjobë 

është i obliguar ta paguaj në afat prej 30 ditëve pasi që aktgjykimi e merr formën e prerë. 

 

 

Nëse dënimi me gjobë nuk mund të ekzekutohet as në mënyra të tjera të parapara me nenin 43 

par. 3 të KPRK-ës, i njëjti do të zëvendësohet me dënim me burgim, ku do të ekzekutohet në atë 

mënyrë që për çdo 20 € /njëzetë euro/ të gjobës së pa paguar, do ti llogaritet me 1/një/ ditë 

burgimi. 

 

Obligohet të  akuzuarit që secili veç e veç që në emër të shpenzimeve të paushallit gjyqësor të 

paguaj shumën me nga  20 € /njëzetë /€uro, si dhe në bazë të nenit 36 par. 3 pika 3.1 të ligjit Nr. 

08/L-109 dhe nenit 449 par 2 nënpar 2.9 të KPPK-së për kompensimin e viktimave të krimit, të 

paguaj shumën se cili veç e veç me nga  20 €uro /njëzet/, të gjitha brenda afatit prej 30 ditëve, 

pasi që aktgjykimi të merr formën e prerë, ose do të bëhet përmbarimi i detyruar sipas detyrës 

zyrtare. 

 

                                                              A  r s y e t i m 

 

 

Gjykata Themelore në Ferizaj – Departamenti i Përgjithshëm Penal, me gjyqtaren e vetme 

gjykuese ka vepruar në çështjen penale kundër të pandehurve G.A.  nga Ferizaj, për shkak  të 

veprës penale Kanosje, nga neni 181 par.2 lidhur me nenin 77 të KPRK-ës dhe D.K. nga M. për 

shkak të të veprës penale Kanosje, nga neni 181 par.2 lidhur me nenin 77 të KPRK-ës, sipas 

aktakuzës me kërkesë për dhënien e urdhërit ndëshkimor së Prokurorisë Themelore në Ferizaj e 

evidentuar si: PP.II.nr.99/23 e datës 17.11.2023, me të cilën ka kërkuar dhënien e urdhërit 

ndëshkimor me arsyetim se ka prova të mjaftueshme dhe të besueshme nga kallëzimi penal që 

vërtetojnë kryerjen e kësaj vepre penale nga të pandehurit.  

 

Gjyqtarja e vetme gjykuese, gjatë shqyrtimit paraprak të aktakuzës dhe kërkesës për dhënien e 

urdhrit ndëshkimor gjeti se janë plotësuar kushtet ligjore për aprovimin e kërkesës për dhënien 

e urdhrit ndëshkimor dhe atë bazuar në nenin 495 par 1.të KPPK-ës. 

 

Gjithashtu pas vlerësimit të provave materiale të bashkangjitura në shkresat e lëndës si: Deklarata 

e të dëmtuarit –dëshmitarit F.M., të dhënë në Stacionin Policor në Ferizaj, më datë 05.01.2023; 

Deklarata e të pandehuri G.A. , të dhënë në Stacionin Policor në Ferizaj, më datë 05.01.2023; 

Deklarata e të pandehuri D.K., të dhënë në Stacionin Policor në Ferizaj, më datë 06.01.2023. 

 

Vendimi mbi shpenzimet procedurës gjyqësore është marr në kuptim të dispozitës së nenit 449 

par. 1 dhe neni 2,  nënar.2.6 të KPPRK-së, ndërsa për kompensimin e viktimave të krimit është 

marrë në bazë të nenit 39 par. 3 pika 3.1 të ligjit Nr. 05/L-036, për kompensimin e viktimave të 

krimit. 

 

Në bazë të së theksuarës më lartë u vendos  si në dispozitivit të këtij aktgjykimi. 

 

                                                               

 

                                          GJYKATA THEMELORE NË FERIZAJ 

Departamenti i Përgjithshëm Penal, 

2023:262472, i datës 18.01.2024 

 

                                                                       Gjyqtarja, 

                                                                                                                   Hakile ILAZI 

 

 

 

 

 KËSHILLË JURIDIK: Kundër këtij aktgjykimi mund të ushtrohet kundërshtim, në afat prej 8 

ditësh nga dita e parë e ardhshme pas pranimit të tij. Kundërshtimi i dorëzohet kësaj Gjykate.  


